
ACTA DA SESIÓN ORDINARIA DA COMISIÓN DE CALIDADE DA FACULTADE DE HISTORIA DO 6 DE 
MAIO DE 2025 

 

 

 

 

ASISTENTES 

 
Presidente 
Prada Rodríguez, Julio. 
Vicedecano e Coordinador 
de calidade 
Presedo Garazo, Antonio. 
Vicedecana e Representante 
da Administradora  
Arribas Álvarez, Carmen. 
Secretario 
Rodríguez Teijeiro, Domingo. 
Coordinadora de Grao 
Vaquero Díaz, Mª Beatriz 
Colaboradora de Calidade 
López Díaz, María. 
PDI 
Xosé Ramón Campos Álvarez 
Barriocanal López, Yolanda 
Alumnado 
Lozano Ramírez, Amado Tierra 
Representante de PTXAS 
Castro Vázquez, Mª del Carmen 
Membros da sociedade  
Díaz Naya, Rosa María 
 
Excusan asistencia 
Coordinador do Mestrado en 
Valoración e Xestión do 
Patrimonio Cultural 
Pérez Losada, Fermín 
Coordinadora do Mestrado 
de Arqueoloxía 
Susana Reboreda Morillo 
 
 
 
 

A reunión realizase presencialmente na Sala de Profesorado e á vez 

de xeito telemático na sala de xuntas 1 (Campus virtual) da Facultade 

de Historia , coa participación dos membros que se citan á marxe 
o martes 6 de maio ás 10,00h en segunda e definitiva 
convocatoria, cos seguintes puntos a tratar na orde do día:  

 
1. Aprobación, se procede, da acta correspondente á sesión do 
11 de decembro de 2024 (ordinaria). 

2. Informe do presidente. 

3. Validación, se procede, dos seguintes rexistros vinculados 
aos seus correspondentes procedementos: 

a. R1 e R2 PE-01. Identificación das necesidades e das 
necesidades de formación do PAS do Centro (curso 
2024/2025). 

b. R2 PE-02. Listaxe de accións formativas do PDI 
derivadas de necesidades detectadas (curso 2024/2025). 

c. R1 IA-01. Necesidades de recursos e servizos (curso 
2024/2025). 

d. R1 AC-01 P1 Listaxe de estudantes que solicitaron 
recoñecemento de créditos (curso 2023/2024). 

e. R1 DO-0202 P1. Plan de Promoción do centro para o 
curso 2025/2026. 

f. R1 DO-0203 Plan de acción titorial (PAT) e atención ás 
necesidades específicas de apoio educativo (curso 
2025/2026). 

4. Asuntos de urxencia. 

5. Rolda de intervencións. 

1. Aprobación, se procede, da acta correspondente á sesión do 11 de decembro de 2024 

(ordinaria). 

A Acta é aprobada por asentimento. 

 

 

2. Informe do presidente. 

O presidente comeza dando a benvida aos novos representantes do PTXAS, María 
del Carmen Castro Vázquez, e do alumnado, Amado Tierra Lozano Ramírez, que 
asisten por primeira vez á comisión despois do seu nomeamento en Xunta de 
Facultade o pasado 13 de decembro. 
 Informa, a continuación, de que se continúa cos traballos de recollida de 
evidencias e elaboración de documentación para o proceso de Acreditación 
Institucional da ACSUG que deberá pasar o noso Centro e que debe estar subida na 
aplicación AVALÍA da ACSUG o vindeiro 30 de xuño e que agardamos poder ter 
dispoñible malia as dificultades derivadas dos sucesivos atrasos acumulados pola 
área de calidade en asuntos da súa competencia, en particular no relativo ás sesións 
formativas que debería ter recibido o PAS e á elaboración dos indicadores 
necesarios para cumprimentar o Cadro de Mando asociado ao Informe de Revisión 
pola Dirección, estando previsto que non sexa ata mediados do mes de maio cando 
se poida dispoñer do Cadro de Mando precuberto. 
 Dentro do plano de captación, informa das accións desenvoltas dende a 
última Xunta de Facultade, destacando especialmente a Xornada «Coñece o Campus» 
celebrada os días 15 e 16 de xaneiro de 2025 e 2 e 3 de abril nas que en conxunto 
estiveron presentes arredor de 1.500 estudantes de diferentes centros de Ensino 
Secundario. Destaca, asemade, a visita do alumnado do IES Barral de Ponteareas o 
pasado 19 de febreiro para coñecer as diferentes titulacións do Campus organizada 
en colaboración coa área de Servizos á Comunidade. Engade que a Facultade tamén 
estivo presente na Xornada de Orientación Universitaria organizada o 5 de febreiro 
no Campus de Vigo, neste caso a través de Begoña Garrido, de Xeitura, ao igual que 
no caso da feira educativa organizada en Expourense os días 2 e 3 de abril, na que a 
Facultade estivo presente cun estand cuxos gastos correron a cargo do 
Vicerreitorado do Campus de Ourense. Finalmente, engade que se gravou un vídeo 
promocional da Facultade que está aínda en faxe de montaxe e que tamén se está a 
traballar na nova campaña publicitaria e de imaxe contratada coa empresa Nassas 
Social Media, que este ano vai estar focalizada nun novo eixe arredor da idea «Que 
non che conten historias. Fai Historia con nós» que xorde do consumo masivo por 
parte dos adolescentes de toda clase de fakes news e campañas de desinformacións, 
pero da cal aínda non se recibiron as primeiras propostas. 
Finalmente, o decano lembra que se atopa en funcións por estar convocadas 
eleccións ao decanato para o xoves 15 de maio. O prazo de presentación de 
candidaturas rematou o pasado luns, 5 de maio, sen que se presentase ningunha 

candidatura nova, polo que o equipo actual presentou de novo a súa para un período 
de 3 tres anos.  

 

 

3. Validación, se procede, dos seguintes rexistros vinculados aos seus correspondentes 
procedementos: 

O decano cede a palabra ao coordinador de calidade, Antonio Presedo, para que dea 
conta dos diferentes rexistros vinculados aos seus respectivos procedementos. Quen 
comenta que hai duas novidades. A primeira o retraso, xa que estes procedementos 
están habitualmente aprobados xa a volta de nadal pero que este ano non se recibiu 
a nova axenda de calidade ata finais de xaneiro. A segunda novidade ten que ver co 
novo rexistro de estudantes que solicitaron recoñecemento de créditos, un rexistro 
que se activa por vez primeira neste curso. En relación cos rexistros sinala que se 
adiantou a elaboración dos dous últimos para os que se dispoñía de algo máis de 
tempo. 
 
No que se refire ao PAT, o decano e coordinador do PAT indica que se manteñen as 
mesmas liñas que en cursos anteriores, aínda que se produce un cambio na 
titorización do alumnado de 3º curso, no cal o profesor Victoriano Nodar substitúe 
ao propio decano dado o reducido número de horas que ten este último no devandito 
curso, agradecendo a dispoñibilidade do mencionado profesor. 

 
a. R1 e R2 PE-01. Identificación das necesidades e das necesidades de formación 
do PAS do Centro (curso 2024/2025). 

b. R2 PE-02. Listaxe de accións formativas do PDI derivadas de necesidades 
detectadas (curso 2024/2025). 

c. R1 IA-01. Necesidades de recursos e servizos (curso 2024/2025). 

d. R1 AC-01 P1 Listaxe de estudantes que solicitaron recoñecemento de créditos 
(curso 2023/2024). 

e. R1 DO-0202 P1. Plan de Promoción do centro para o curso 2025/2026. 

f. R1 DO-0203 Plan de acción titorial (PAT) e atención ás necesidades 
específicas de apoio educativo (curso 2025/2026). 

 

 

Os rexistros son Validados por asentimentos. 

 

4. Asuntos de urxencia. 

Non hai 

5. Rolda de intervencións. 

Non hai 

 

 

 

 

 

 

 

Ao non haber máis asuntos que tratar, remata a sesión ás 10.20 horas do día 6 de maio 
de 2025, da que eu como secretario dou fe, co visto e prace do decano. 

 

 

 

O decano       O secretario 
 
 
 
 
 
Julio Prada Rodríguez      Domingo Rodríguez Teijeiro 

